
ANNOTATSIYA 
Rossiya imperiyasi Surxon vohasiga nafaqat harbiy, balki iqtisodiy manfatni ko‘zlab faoliyat 

olib borgan. Yangi yerlarni o‘zlashtirish, paxta maydonlarini suv bilan ta’minlash masalasini hal 
qilish uchun rus tarixchi mutaxasislarni o‘lkaga olib kelgan. D.N.Logofet shunday mutaxasislardan 
biri bo‘lib, o‘z asarlarida va  davriy matbuot sahifalarida bergan turkum maqolalarida Sharqiy Buxoro 
xududlari ayniqsa, Surxon vohasi shaharlarining tarixi, tarixiy geografiyasi, toponomikasi, 
gidrografiyasi, sug‘orish tizimi,  etnografiyasi, ijtimoiy-iqtisodiy xayoti haqida ma’lumot bergan. 

Kalit so‘zlar: Surxon, voha, Amudaryo, Surxondaryo, Vaxsh, Kofirnihon, Panj,  Qizilsuv 
Ponton.  

 
Мехриниса Олимназаровна Бегалиева, 

Термезский государственный педагогический институт 
Методика "история и ее преподавание" 

преподаватель кафедры 
 

СВЕДЕНИЯ О ИРРИГАЦИОННОЙ СИСТЕМЕ В РАБОТАХ Д.Н. ЛОГОФЕТА 
 (на примере оазиса Сурхан) 

АННОТАЦИЯ 
Российская империя действовала против Сурхандарьинского оазиса не только в 

военных, но и в экономических интересах. Для решения вопроса освоения новых земель, 
водоснабжения хлопковых полей русский историк привез в страну специалистов. 
D.N.Логофет был одним из таких специалистов, в своих работах и в серии статей на страницах 
периодической печати он описал историю, историческую географию, топономику, 
гидрографию, ирригационную систему, этнографию, социально-экономическую жизнь 
районов Восточной Бухары, особенно городов Сурхандарьинского оазиса. 

Ключевые слова: Сурхандарьинская, Оазисная, Амударьинская, Сурхандарьинская, 
Вахшская, Кафирниханская, Панджская, Кызылсуу понтонная. 

D.N. LOGOFET`S WORKS INFORMATION ON THE IRRIGATION SYSTEM (Surkhan 
oasis as an example) 

ABSTRACT 
The Russian Empire operated in the Surkhan oasis not only from a military point of view, but 

also from an economic point of view. The Russian historian brought specialists to the country to solve 
the issue of development of new lands and water supply of cotton fields. D.N. Logofet is one of such 
specialists, in his works and series of articles published in periodical press, he provided information 
about the history, historical geography, toponomy, hydrography, irrigation system, ethnography, 
socio-economic life of the regions of Eastern Bukhara, especially the cities of the Surkhan oasis. 

Index Terms: Surkhan, oasis, Amudarya, Surkhondarya, Vakhsh, Kafirnihan, Panj, Kizilsuv 
Ponton. 

 
1. Dolzarbligi: 
Rossiya imperiyasi tomonidan Buxoro amirligi xususan Surxon vohasinig yerlarini 

o‘zlashtirilishi va paxta maydonlariga aylantirilishida uning bu ishlarni amalga oshirishi uchun 
vohaga kelgan rus mutaxasislari sug‘orish tadbirlarini amalga oshirganligi manbalarda ilmiy tahlil 
qilinishi bilan dolzarb ahamiyat kasb etadi.  

2.Metodlar: 
Maqola tarixiy-taqqoslash, tizimlashtirish, kabi usullar asosida bayon etilgan bo‘lib, unda, rus 

harbiy mutaxasislari tomonidan Surxon vohasida sug‘orish inshoatlarini yuritishda qanday tadbirlar  
amalga oshirganligi  tarixi o‘rganildi. 

3.Tadqiqot natijalari: 
O‘rta Osiyo Rossiya imperiyasi xukmronligi ostiga o‘tgach, Turkistonda o‘z xukmronligini 

mustahkamlash uchun o‘lka xududlarini har jihatdan o‘rganishni tashkil etadi. Ana shunday 
tadbirlardan  asosiylari sharq tillarini yaxshi biladigan harbiy muhandis va mutaxasislarni taklif etish 
edi. D.N.Logofet shunday qimmatli ma’lumotlarni berib, Surxon vohasining tarixiy topografiyasi, 
etnografiyasini o‘rgangan harbiy rus sayyohlaridan biridir. D.N.Logofet 1865 yil 12 martda 
Rossiyaning Orel viloyati Yelts tumani Gurevka qishlog‘ida tug‘ilgan. U butun hayotini harbiy 
xizmatga bag‘ishlagan. Muallif dastlab uz faoliyatida Orol Kadet korpusini keyin Kiev piyoda 
asakarlari II-toifasini tugatib, Moskva universitetining yuridik fakultetida ko‘ngillilardan biri bo‘lib 
qabul qilingan. D.N.Logofet Keyingi yillarda Peterburg Arxeologiya institutining sharq tillari kursini 
tugatgan va uning Markaziy Osiyoda faoliyat ko‘rsatishida yordam bergan.  

General-mayor D.N.Logofet rus harbiy  jurnalisti, yozuvchi va sharqshunosi  bo‘lib, XIX 
asrning oxiri –XX asrning boshlari O‘rta Osiyoning tarixi bilan shug‘ullangan olim hisoblanadi. 
Uning “Na granitsax Sredney Azii: puteve ocherki v 3-x kn.”(SPb,1909), «Strana bespraviya. 
Buxarskoe xanstvo i yego sovremennoe sostayanie» (SPb,1909), Buxarskoe xanstvo pod russkim 
protektoratom: v 2-x kn.» (SPb,1911) va boshqa ko‘plab asarlari va “Novoya zemli”, “Oroshenie 
Termez”, “Spryamlenie rusla reki Surxana pryatoka Amudari” kabi davriy matbuotda e’lon qilgan 
maqolalarida o‘lka tarixini ayniqsa, Sharqiy Buxoro amirligi xududi tarixini o‘rganishda uning 
sug‘orish tizimi, qishloq xo‘jaligi va eng asosiysi paxta maydonlarini kengaytirish singari 
ma’lumotlari muhim ahamiyat kasb etgan. 1897 yil Turkiston geografiya jamiyati tashikil etilib, 
D.N.Logofet bu yerda Sharqiy Buxoro amirligi tarixi va etnografiyasi bilan shug‘ullandi. Uning bu 
xizmatlari 1900, 1903, 1907 yillarda buyuk ordenlar bilan taqdirlanganini qayt etish lozim. 
D.N.Logofet o‘z asarlarida Amudaryo va Surxondaryo sug‘orish tizimi Sherobod, Termiz, Shimoliy 
Afg‘oniston hududlari haqida qimmatli ma’lumotlar beradi. Uning ta’kidlashicha, 1875 yil Turkiston 
general gubernatori Fon Kaufman sug‘oriladigan yerlarni 30 ming desyatinaga* yetkazishga va’da 
bergan va o‘sha paytda Rossiya imperiyasi markazidagi eng katta sanoat firmalari hisoblangan Yanov 
va K0 ga ham katta yer maydonlari berganligini, O‘rta Osiyoning paxta maydonlarini kengaytirish 

masalasiga Moskva birja komiteti juda qiziqish bildira boshlaganini, G.Mindera boshchiligida 
maxsus sug‘oriladigan yerlar proektini tuzish ekspeditsiyasi tashkil etilganligini, davriy matbuotida 
bergan maqolalarida ko‘rish mumkin. Shuningdek, muallif Amudaryo, Surxon, Vaxsh, Kofirnihon, 
Panj va Qizilsuv kabi juda katta suv qismi beradigan daryolardan paxta maydonlarini kengaytirish 
uchun foydalanish mumkinligini ham ta’kidlaydi[1, B.109-110]. 

D.N.Logofet Surxon vohasi tarixi ayniqsa, Termiz atrofi iqlimi, sug‘orish tizimini o‘rganishga 
ham alohida etibor qaratgan[2, B.109].Matbuot sahifalarida paxta uchun kerak bo‘ladigan, Amudaryo 
irmog‘i bo‘lgan Surxon daryosining o‘zanini to‘g‘irlash haqida shunday ma’lumot beradi:  

“Surxon daryosining tez oqimi va suvga mo‘lligi qadimdan ushbu daryoning Amudaryoga 
quyiladigan qismi yaqinida yashaydigan Buxoro aholisiga ko‘pgina tashvishlar olib kelgan. Daryo 
suvi vaqti-vaqti bilan o‘zanni to‘ldirib, dahshatli kuch bilan qirg‘oqlarni yuva boshladi, butun-butun 
qishloqlarni oqizib ketdi, buning ustiga, o‘ng tomonda bir necha chaqirim uzunlikda chuqur qayrilish 
hosil qilib, unumdor yerlarning juda katta qismini suv bosimi talofatga olib keldi. Shuni ta’kidlash 
kerakki, Termiz istehkomidagi qayta qurilgan ponton*(Понтон –ҳарбийлар томонидан 
вақтинчалик қурилган кўприк) bataloni kazarmalariga asta-sekin yaqinlashib kela boshladi”[3, 
B.34]. deb ta’kidlaydi.  

Shuni ta’kidlash joizki, Buxoro amirligining chegara oldi bo‘z yerlarini o‘rganish va yangi 
paxta plantasiyalarini ochish imkonini beradigan ishlarni olib borish ishlari nazarda tutila boshlangan.  

Bunga asos qilib, quydagilarni ko‘rsatishimiz mumkin: 
Birinchidan, Surxon vohasi bekliklarida dehqonchilik rivoji uchun suvning mo‘l-ko‘lligi ya’ni 

har bir beklikning o‘z daryosiga ega ekanligi ( Surxondaryo, Vaxsh,  Kofirnihon, To‘palang, 
Sangardak, Qizilsuv Sherobod); 

Ikkinchidan, Amudaryo Buxorosining (Surxon vohasi bekliklari) iqlimi O‘rta Osiyodagi eng 
issiqligi, qishloq xo‘jaligidagi barcha ekinlar, jumladan, paxta yetishtirish imkoni mavjudligi; 

Uchinchidan, aholi o‘zlashtirmagan unumdor bo‘sh yerlarning ko‘pligi[3, B.116].. 
Termiz istehkomidagi yerlar hisobi shuni ko‘rsatadiki, o‘sha davrda ruslar tomonidan bu 

yerda davlatga qarashli yangi ariqlarning o‘tkazilishi bilan muhandislik muassasalari tomonidan 
yangidan sug‘oriladigan yerlarning deyarli barchasiga paxta ekila boshlangan.  

Rus muhandislari tomonidan quyidagi sug‘orish tizimi ishlab chiqilgan: 
Surxon vohasi: 
A) Daryoning Amudaryogacha quyilish qismi (Termizdan 3 chaqirim) dan so‘l qirg‘og‘igacha 

eni 16 chaqirim va uzunligi 50 chaqirim bo‘lgan sariq tuproqli yer maydon; 
B) Kakaydi qishlog‘idan o‘ng qirg‘oq bo‘ylab, uzunligi 40 chaqirim va eni  

10 chaqirim bo‘lgan Qizilsuv (Surxondaryoning irmog‘i) 
2) Amudaryo vohasi: 
A) Xotinrabotdan Burgutqal’agacha uzunligi 18 chaqirim, eni 6 chaqirim, jami 108 kvadrat 

metr yer maydon; 
B) Xoshman posti yaqinidagi uzunligi 20 chaqirim va eni 5 chaqirim jami  

100 kvadrat metr yer maydon;  
3) Kofirnihon daryosi vohasi: 
A) Ayvoj Amudaryoga quyiladigan joydan o‘ng qirg‘oq bo‘ylab uzunligi 40 chaqirim, eni 10 

chaqirim hudud; 
B) So‘l qirg‘oq bo‘ylab 240 kvadrat metr hudud; 
4) Vaxsh daryosi: 
A) Irmoqlardan Jilliko‘l ko‘ligacha uzunligi 40 chaqirim, eni 20 chaqirimli ariq izlari; 
5) Panj daryosi vohasi: 
A) Oqtepadan quyi Panj postigacha uzunligi 15 chaqirim, eni 3 chaqirim jami 45 kvadrat metr 

yer maydon; 
B) Panj postidan uzunligi 10 chaqirim, eni 20 chaqirim jami 200 kvadrat metr hudud; 
V) Qorovultepa postidan Fayziobod qal’asigacha jami 750 kvadrat metr sariq tuproqli yer 

maydon;  
D) Fayzioboddan Saroygacha jami 80 kvadrat metr sariq tuproqli yer maydon;  



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                            №SI-2 | 2023 

43 

G) Oqjara postidan Ko‘kcha daryosigacha jami 30 kvadrat metr yer maydon; 
e) Saroy qarshisidan 220 kvadrat metrli orollar; 
J) O‘rta to‘qay oroli jami 1200 kvadrat metrli sariq tuproqli yer maydon;  
Z) Qizilsuvdan Parxar qishlog‘igacha jami 60 kvadrat metr hudud; 
I) Said (Sayat) yer bo‘lagidan Chubuq qishlog‘igacha jami 100 kvadrat metr hudud; 
6) Qizilsuv daryosi vohasi: 
A) Qizilsuv daryosi irmoqlardan so‘l qirg‘oq bo‘ylab uzunligi 25 chaqirim, eni 10 chaqirim 

jami 200 kvadrat metr hududdagi sariq tuproqli yer. 
Ushbu ko‘rsatib o‘tilgan hisobotlarda, xususan, dehqonchilik va u bilan bog‘liq paxta 

maydonlariga yaroqli jami 6000 kvadrat metr sariq tuproqli yer maydoni mavjudligi aniqlandi[1, 
B.109]. Shu yerda muallif Surxon vohasining sug‘orish imkoniyatlarini olib borilgan topografik 
ma’lumotlarga tayanib, ochib berishga harakat qilganligini va amirlikning chegara oldi bo‘z yerlarini 
o‘zlashtirib yangi paxta maydonlarini tuzish imkoni borligini ta’kidlaydi. Muallif, vohaning savdo-
iqtisodiy jihatdan muhim ahamiyatga ega bo‘lgan shaharlaridan biri Termizning sug‘orilish tizimi 
xaqida ham ma’lumot berib o‘tadi. Termiz va uning atrofidagi yerlarni sug‘orish uchun olib borilgan 
ishlarda Rossiya imperiyasi hukumati, kanallarga yaqin joylarda yashagan mahalliy aholi ham 
manfaatdor bo‘lgan. Amudaryo sohili turli hil daraxtlarga ega manzil hisoblanib, mahalliy aholi 
ularni kesib Kerki va Chorjo‘y bozorlariga sotishgani haqida ma’lumot beradi. Ma’lumot o‘rnida 
ta’kidlash o‘rinliki, Termizga kelgan ruslar harbiy garnizon qurishda daryo bo‘yi daraxtlaridan 
foydalanishgan[4, B.107]. 

D.N.Logofet o‘z asarida shunday deydi: “O‘sha paytda hukumat Termiz yaqinidagi yerlarni 
sug‘orish uchun ishlarni to‘liq bajarishga budjet mablag‘i yetmasa, unda aksioner korxonalarni 
tashkil etish yo‘li bilan xususiy tadbirkorlikni jalb etishi lozim”, deb ta’kidlagan. Qadimiy  
tajribalarga tayansa, har bir desyatina yerni sug‘orish narxi o‘rtacha 40-50 rublga to‘g‘ri keladi. Shu 
yerlarni yillik ijaraga olish narxi Termiz yerlari uchun bir desyatinaga 12-15 rublga to‘g‘ri kelgan. 
Hududdagi yerlarni sug‘orishda xarajatlar darajasi 3-4-yil davomida o‘zini oqlab katta daromad 
beradi deb hisoblashgan. Tadbirkor odamlar tufayli ish to‘xtab qolmaydi, shuning uchun Termiz 
yerlarini sug‘orish masalalari pishib yetildi va birinchi darajali ahamiyatga ega bo‘lgan masalalar 
sifatida hal qilinishi kerak bo‘ldi [5, B.4].  

Muallif o‘zining davriy matbuotdagi chiqishlarida Pattakesarda rus qarorgohining qurilishi 
xaqida ma’lumot berib o‘tadi. Unda injener A.G.Ananevning xizmatlari katta bo‘lganini, dastlabki 
rus qarorgohi uch yil davomida Afg‘oniston va Buxoro amirligining asosiy harbiy chegara shahar 
qarorgohi sifatida barpo etilganini, Surxon suvi yordamida juda katta sug‘orish tizimini yaratish 
mumkinligini ta’kidlab o‘tadi. Sherobod bekligining janubiy qismi bo‘lgan Termizni rus savdo 
yo‘lidagi ulkan shaharga aylantirish kerakligi haqidagi ham ma’lumotlarni berib o‘tgan. 

1898 yilda Termizga injener Gelman ekspeditsiyasi kelgan. Unga yuklatilgan asosiy vazifa 
Termiz yaqinida umumiy maydoni qariyb 14750 desyatinagacha bo‘lgan hududni sug‘orishning 
dastlabki loyihasini tuzib chiqish yuklatilgan edi. Buning uchun 130 ming rubllik yangi ariq qurilishi 
ham mo‘ljallangan[3, B.157].. Bu masalani keyinchalik bir qator komissiyalar ham ko‘rib, 1899 yilda 
armiya qo‘mondoni general Duxovskiyning raisligida maxsus kengash o‘tkazildi. Kengashda 
quyidagi yakuniy qaror qabul qildi. Rus hukumati Solihobod arig‘idan boshlanadigan yangi va 
ishonchli ariq qurilishi bilan birga mavjud barcha Pattakesar va Solihobod kanallari sug‘orish 
tizimlarini yaxshilash va kengaytirishni o‘z qo‘liga olishi zarur bo‘lganligini ta’kidlaydi. Ushbu qaror 
natijasida tegishli talabnoma qabul qilingan va Buxoro amiri rus xukumatiga 9000 desyatina yer 
maydonini tekinga bergan. Bu yerlar bir tomondan Amudaryo bilan chegaradosh, ikkinchi tomondan 
Qo‘xna Termiz xarobalaridan Surxon daryosigacha o‘tkazilganligini ko‘rish mumkin. Bu ulkan yer 
maydonining rus hukumati ixtiyoriga o‘tkazilishi munosabati bilan harbiy injener Gelmanning 
loyihasini ko‘rib chiqish topshirildi. U yangi tadqiqotlar o‘tkazish orqali Termiz yerlarini sug‘orish 
tizimini qayta ko‘rib chiqish lozim edi. 1900 yilda injener Kastalskiyning ekspeditsiyasiga ruxsat 
beriladi. 1906 yil 18 kmli katta ariq qazilib, Termizga suv keldi[6, B.152-156; 3, B. 157].U barcha 
sug‘orish tizimi Surxon daryosi va Solihobod arig‘ining holati suv oqimi tezligi burg‘ilash asosida 
daryo tubi va tuprog‘ini aniqlash Surxon daryosini Termizdan 120 chaqirim uzoqlikda ikkala 

qirg‘og‘i bo‘ylab joylashtirish lozim bo‘lgan. Shu bilan birgalikda injener Kastalskiy tomonidan 
Termizni Surxon daryosidan chiqarilgan bosh to‘g‘on tindiruvchi basseyinga ega bo‘lgan maxsus ariq 
orqali sug‘orish loyihasi tuziladi. Surxon suvi juda loyqa bo‘lganligi uchun shunday qilingan. 1901 
ilda yangi ariq qurilishi loyihasi tasdiqlandi. Termizni sug‘orish masalasi davlat ahamiyatiga molik 
bo‘lib, qulay shart-sharoitlar tufayli bu yerda Rus xukumatining Afg‘oniston bilan savdo aloqalarini 
olib borish imkonini beradigan katta savdo shahrini yaratish mumkin bo‘lgan[7,B.197-198]. 

4.Xulosalar: 
Demak shuni ta’kidlash joizki, Surxon vohasining Buxoro amirligi tarixida tutgan o‘rnini 

uning sug‘orish tizimini, o‘rganishda rus tadqiqotchilari, sharqshunoslari ayniqsa D.N.Logofetning 
faoliyati va asarlarini o‘rganish muhim ahamiyat kasb etadi. 

